ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025  ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․
Նախագծի ընդունման անհրաժեշտությունը պայմանավորված է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում լրացումներ կատարելու մասին» 2023 թվականի մարտի 22-ի ՀՕ-109-Ն օրենքի և դրանից բխող որոշումների համաձայն՝ ՀՀ ՆԳՆ ոստիկանության ՔՈԳՎ օպերատիվ արձագանքման վարչության և ՀՀ ՆԳՆ ոստիկանության ՀՈԳՎ կողմից ընտանեկան բռնության կանխարգելման ոլորտում հսկողության առավել արդյունավետ իրականացման, ընտանեկան բռնության զոհերի անվտանգության բարձրացման նպատակով անհրաժեշտ էլեկտրոնային ձեռնաշղթաների ձեռքբերմամբ:

2. Կարգավորման նպատակը և բնույթը․
Ընտանեկան բռնության կանխարգելման ոլորտում աշխատանքներն արդյունավետ իրականացնելու նպատակով ընտանիքում բռնություն գործադրած անձի նկատմամբ էլեկտրոնային հսկողություն իրականացնելու համար ՀՀ ոստիկանության մասնագիտացված ստորաբաժանումներին անհրաժեշտ է ձեռք բերել համապատասխան սարքավորումներ և ծրագրային համակարգ, որոնց շնորհիվ ՀՀ ՆԳՆ ոստիկանությանը հնարավորություն կընձեռնվի՝ առցանց համակարգով (GPS տեղորոշում) անմիջապես տեղեկանալու ընտանեկան բռնության դեպքերով արձանագրված խախտումների մասին և անհապաղ արձագանքելու դրանց: 
Այդ նպատակով նախագծով առաջարկվում է «1235․ Թվային փոխակերպման գործընթացի իրականացում ծրագրի «31001․  Միասնական թվային միջավայրի ձևավորում  միջոցառման  5132 «Ոչ նյութական հիմնական միջոցներ հոդվածից «1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի «31003․ ՀՀ ՆԳՆ կարիքի բավարարում» միջոցառման «Այլ մեքենաներ և սարքավորումներ» 5129 հոդվածին ուղղել 304 668,0 հազ դրամ՝ թվով 120 հատ ձեռնաշղթաների հավաքածու (էլեկտրոնային հսկողության միջոցներ) գնման առարկայի ձեռքբերման նպատակով:     
Արդյունքում հնարավորություն կընձեռնվի՝ առավել համապարփակ ապահովելու ընտանեկան բռնության կանխարգելումը և դրա դեմ պայքարը, առավել արդյունավետ լուծելու բռնություն գործադրած անձանց նկատմամբ համաչափ սահմանափակումների կիրառման և բռնության ենթարկված կամ ենթարկվելու իրական վտանգի մեջ գտնվող անձանց համար ապահով և անվտանգ կեցության պայմաններ ապահովելու խնդիրները:
ՀՀ ՆԳՆ 2025թ. բյուջետային հատկացումներով 200 հատ էլեկտրոնային ձեռնաշղթաների ձեռքբերման համար նախատեսվել էր 560 000,0 հազ դրամ (1 հատի արժեքը՝ 2 800,0 հազ դրամ), որի ձեռքբերման նպատակով ՀՀ ՆԳՆ ոստիկանության ՀՈԳՎ և ՀՀ ՆԳՆ ՏՏ և կապի վարչության կողմից իրականացվել է ՀՀ-ում կիրառված նմանատիպ ապրանքների և արտասահմանյան այլ պետություններում կիրառվող ապրանքների ուսումնասիրություն։ Մասնավորապես, ուսումնասիրվել են ՀՀ ԱՆ պրոբացիայի ծառայության կողմից կիրառվող լեհական արտադրության սարքավորումները, ինչպես նաև՝ ֆրանսիական «Allied Universal» ընկերության և Շվեցարական «GEOSATIS» ընկերության կողմից ներկայացված սարքավորումների տեխնիկական բնութագրերը և գնային առաջարկները։ Վերջին երկու ընկերությունների և ՀՀ ՆԳՆ ոստիկանության ՀՈԳՎ ու ՀՀ ՆԳՆ ՏՏԿՎ աշխատակիցների միջև մի քանի անգամ իրականացվել է առաջարկվող ապրանքների ցուցադրություն (պրեզենտացիա), որոնց ընթացքում աշխատանքներ են տարվել առաջարկվող ձեռնաշղթաները ՀՀ ՆԳՆ ոստիկանության ՀՈԳՎ պահանջներին համապատասխանեցնելու ուղղությամբ, որի հիմքով մատակարարումները 2025 թվականին հնարավոր չի եղել իրականացնել։ 
Ուսումնասիրությունների ավարտից հետո կազմվել է էլեկտրոնային ձեռնաշղթաների հսկողության համակարգի ձեռքբերման տեխնիկական բնութագիրը, որից հետո 10.02.2026թ. հայտարարվել է թիվ «ՀՀ ՆԳՆ ՀԲՄԱՊՁԲ-Ա-26/2026» ծածկագրով գնման ընթացակարգ, և նախահաշվային գինը սահմանվել է 324 800,0 հազ դրամ։  
Վերոնշյալ ընթացակարգի արդյունքում ՀՀ ՆԳՆ և «Արդմոր կոնստրակտ» ՍՊԸ-ի հետ «Գնումների մասին» օրենքի 15-րդ հոդվածի 6-րդ մասի հիմքով 17.03.2026թ. կնքվել է էլեկտրոնային ձեռնաշղթաների հսկողության համակարգի ձեռքբերման պայմանագիր՝ 304668,0 հազ դրամ գումարով (1 հատի արժեքը՝ 2 538, 9 հազ դրամ)։  

3. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի 1-ին հավելվածի Ներքին գործերի նախարարության ոստիկանության միջոցառումների 5-րդ կետի՝ Ոստիկանության տեխնիկական հագեցվածության մակարդակի բարձրացում միջոցառումից, ՀՀ կառավարության 2024 թվականի նոյեմբերի 15-ի թիվ 1803-Լ որոշմամբ հաստատված Հայաստանի Հանրապետության ոստիկանության բարեփոխումների իրականացման ռազմավարությունը և դրանից բխող 2024-2026 թվականների գործողությունների ծրագրով սահմանված` քրեական և համայնքային ոստիկանության զարգացման վերաբերյալ կետերից և այլն։

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
«Հայաստանի Հանրապետության 2026 թվականի պետական բյուջեում վերաբաշխում, փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու և  Հայաստանի Հանրապետության ներքին գործերի նախարարությանը գումար հատկացնելու մասին» ՀՀ կառավարության որոշման նախագծի ընդունմամբ ՀՀ պետական բյուջեի եկամուտները և ծախսերը փոփոխության չեն ենթարկվի։

6. Ակնկալվող արդյունքը.
Նախագծի ընդունմամբ հնարավոր կլինի բարձրացնել քաղաքացիների անվտանգությունը, վերահսկել ընտանեկան բռնություն գործադրած անձանց և պաշտպանել բռնության ենթարկվածներին։
										

							

